
Auto-moto Terezinka 

 

Si znate štoriju od Terezinki 

Terezinke je bilo dosta da ostrški žere i da na šparhete sedi 

Pa je odlučila auto za koršu parićat 

Otprla je garažu, znela orudje i dela se ćapala 

 

Pištoni, pištoni, pištoni je zbombala,  

Benzinu z lejićen va auto natakala 

Sa srećna je bila kad ga je takala,  

Od veselja plakala 

 

I šušti, i šušti, i šušti je kratila 

Ni stavila sportske nego jih je poteplila 

Paleštri je zada za dva zuba pomaknula 

Auto je kalevala 

 

Cilindri, cilindri, cilindri je brusila 

A škarik odzada tri dani je verila 

Si filteri zraka ona je dole znela 

Cele noći lupala 

 

Na koršu, na koršu, na koršu je arivala 

Si su njoj se smeli aš kramu je pejala 

Na starte je felgi još malo poluštrala 

Z punen gason partila 

 



Na ručnu, na ručnu, na ručnu sej vrtela 

I hitala boki kako da je ponemela 

Va graju, va graju, va graju je zletela 

Hodeć doma partila 

 

Terezinka, Terezinka, Terezinka naša draga 

Drž se ostrški keh si prej žerala 

Po staru, po staru ova pjesma sej kantala 

Svog je dragog čekala 


